
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
তোমাদের অষ্ট্রেলিয়া, নিউজিলণ্ড, প্যাসিফিক দ্বীপপুঞ্জ, তোমাদের আফ্রিকা ?
কোথা সে সকল বুনো জাত আজ ? একেবারে নিপাত,—বন্য পশুবৎ তাদের তোমরা মেরে ফেলেছ, —যেখানে তোমাদের শক্তি নাই, সেথ মাত্র অন্য জাত জীবিত ।
আর ভারতবর্ষ তা কস্মিন কালেও করেন নি। আর্য্যেরা অতি দয়াল ছিলেন, তাদের অখণ্ড সমুদ্রবং বিশাল হৃদয়ে, অমানব-প্রতিভাসম্পন্ন মাথায়, ওসব আপাতরমণীয় পাশবপ্রণালী কোনও কালেও স্থান পায় নি। স্বদেশী আহাম্মক ! যদি আর্য্যরা বুনোদের মেরে ধরে বাস করত, তা হলে এ বর্ণাশ্রমের স্বষ্টি কি হত ?
ইয়োরোপের উদ্দেশ্য-সকলকে নাশ কোরে, আমরা বেঁচে থাকবো। আর্য্যদের উদেশ্ব—সকলকে আমাদের সমান করবে, আমাদের চেয়ে বড় করবো। ইয়োরোপের সভ্যতার উপায়—তলওয়ার ; আর্যের উপায়—বৰ্ণবিভাগ। শিক্ষা, সভ্যতার তারতম্যে সভ্যতা শেখবার সোপান, বর্ণবিভাগ। ইয়োরোপে বলবানের জয়, দুৰ্ব্বলের মৃত্যু ; ভারতবর্ষের প্রত্যেক সামাজিক নিয়ম দুৰ্ব্বলকে রক্ষা করবার জন্য ।

